
10, అక్టోబర్ 2026, శనివారం భారత్ సమాచార్

రైతులు ఆందోళన చెందొద్దు: నారాయణ నాయక్

భారత్ సమాచార్, మెదక్ జిల్లా: మెదక్ జిల్లాలో విద్యుత్

డిమాండ్ గణనీయంగా పెరిగినప్పటికీ, వినియోగదారులకు

అవసరమైన మేరకు విద్యుత్ సరఫరా చేసేందుకు అన్ని

చర్యలు తీసుకుంటున్నామని జిల్లా సూపరింటెండెంట్

ఇంజినీర్ నారాయణ నాయక్ తెలిపారు. గతేడాది

అక్టోబర్‌తో పోలిస్తే  ఈ ఏడాది అదే నెలలో విద్యుత్

డిమాండ్ దాదాపు రెట్టిం పైందని శనివారం విడుదల చేసిన

ప్రకటనలో వెల్లడించారు.

గతేడాదితో పోలిస్తే  రెట్టింపైన డిమాండ్

విద్యుత్ అంతరాయాలపై వివిధ పత్రికల్లో వస్తున్న కథనాలపై

నారాయణ నాయక్ స్పందించారు. వాతావరణ మార్పులు,

ఎల్‌నినో ప్రభావం, పెరుగుతున్న ఉష్ణో గ్రతల కారణంగా

రాష్ట్రవ్యాప్తం గా విద్యుత్ డిమాండ్ పెరుగుతోందని

వివరించారు. ఇదే ప్రభావంతో మెదక్ జిల్లాలోనూ విద్యుత్

వినియోగం గణనీయంగా పెరిగిందన్నారు.

గత సంవత్సరం అక్టోబర్ నెలలో జిల్లాలో 282 మెగావాట్ల

(MW) విద్యుత్ డిమాండ్ నమోదు కాగా, ఈ ఏడాది

అక్టోబర్‌లో 567 MWకు చేరిందని తెలిపారు. అంటే

ఏడాదిలోనే డిమాండ్ దాదాపు రెండింతలైందని

పేర్కొన్నారు. గత వేసవిలో మార్చి  నెలలో నమోదైన 506

MW డిమాండ్ అప్పట్లో  రికార్డు గా నిలిచిందని

గుర్తు చేశారు. ప్రస్తుతం ఆ రికార్డు ను మించి విద్యుత్

అవసరాలు పెరిగాయని వివరించారు.

సరఫరా వ్యవస్థ బలోపేతానికి చర్యలు

వ్యవసాయ, గృహ అవసరాల కోసం విద్యుత్ డిమాండ్

రోజురోజుకూ పెరుగుతున్నప్పటికీ, ముందస్తు ప్రణాళికతో

సరఫరా వ్యవస్థ ను బలోపేతం చేసినట్లు  నారాయణ నాయక్

తెలిపారు. పెరిగిన డిమాండ్‌కు అనుగుణంగా విద్యుత్

అందించేందుకు అధికారులు, సిబ్బం ది నిరంతరం

పర్యవేక్షిస్తున్నారని చెప్పారు.

విద్యుత్ కోతలు, సరఫరా అంతరాయాలు తగ్గిం చి

వినియోగదారులకు నాణ్యమైన విద్యుత్ అందించేందుకు

ప్రత్యేక చర్యలు తీసుకుంటున్నామన్నారు. సబ్‌స్టే షన్ల వద్ద

వోల్టే జీ సమస్యలను మెరుగుపరిచేందుకు హైదరాబాద్

నుంచి 17 కెపాసిటర్ బ్యాంకులను యుద్ధప్రాతిపదికన

తరలించి ఏర్పాటు చేసినట్లు  వెల్లడించారు. వీటి ద్వారా

వోల్టే జీని మెరుగుపరిచేందుకు చర్యలు చేపట్టామని

వివరించారు.

సబ్‌స్టే షన్ల లో ట్రాన్స్‌ఫార్మర్ల  సామర్థ్యం  పెంపు

రామాయంపేట, దొంగల్ ధర్మారం, కూచన్‌పల్లి

సబ్‌స్టే షన్లలో పవర్ ట్రాన్స్‌ఫార్మర్ల సామర్థ్యాన్ని పెంచి

ఓవర్‌లోడ్ సమస్యను అధిగమించినట్లు  నారాయణ నాయక్



తెలిపారు. అవసరమైన ప్రాంతాల్లో అదనపు విద్యుత్

ట్రాన్స్‌ఫార్మర్లను కూడా ఏర్పాటు చేస్తున్నామని చెప్పారు.

జిల్లావ్యాప్తం గా గృహ విద్యుత్ వినియోగదారులతో పాటు

వ్యవసాయ అవసరాలకు కూడా నాణ్యమైన విద్యుత్‌ను
అంతరాయం లేకుండా అందించేందుకు అవసరమైన

ఏర్పాట్లు  చేస్తున్నట్లు  పేర్కొన్నారు. సరఫరా వ్యవస్థ

పనితీరును సిబ్బం ది ఎప్పటికప్పుడు పర్యవేక్షిస్తూ  సమస్యలు

తలెత్తకుండా జాగ్రత్తలు తీసుకుంటున్నారని తెలిపారు.

వరి పంట ఎండిపోకుండా చర్యలు

ప్రస్తుతం పొట్ట దశలో ఉన్న వరి పంటతో పాటు ఇతర

పంటలకు అవసరమైన విద్యుత్ సరఫరా అందించేందుకు

చర్యలు తీసుకుంటున్నామని నారాయణ నాయక్ స్పష్టం
చేశారు. వ్యవసాయానికి విద్యుత్ సరఫరా విషయంలో

రైతులు ఎలాంటి ఆందోళన చెందాల్సిన అవసరం లేదని

భరోసా ఇచ్చా రు. పెరుగుతున్న డిమాండ్‌ను దృష్టిలో

ఉంచుకొని గృహ, వ్యవసాయ విద్యుత్ వినియోగదారులకు

మెరుగైన సేవలు అందించేందుకు విద్యుత్ శాఖ కృషి

చేస్తోందని తెలిపారు.

